Geure zooma

HELBURUAK

® Unibertsoko osotasunaz
ohartzea.

® Paisaia batzuen arteko
ezberdintasunak eta ezaugarriak
ezagutzea.

® Klaseko album bat garatzea
guztion collage edo marrazkiekin.

MATERIALAK

@ Zoom liburua (iturria ikusi).

@ Soberan dauzkagun
kartulinak edo paperak.

@ Margoak, errotuladoreak,
kola, aerofix.

@ Aldizkarietako argazkiak.

LEHENDABIZIKOZ, aipaturiko Zoom liburua talde osoan
erakutsi, berarekin jolastu, aztertu era diferenteetan...
Gero Geure zooma albuma egitea proposatuko diegu.
Proiektua Korruan adierazitakoan, denon artean tal-
de-lana banatuko da (binaka edo hirunaka).

Lehenengo taldeak irudi baten detaile txiki bat
aukeratuko du; ikasgela, jantoki edo patiokoa izan dai-
teke.

Iradokizuna

Txandaka albuma etxera eramatea ideia ona izan liteke; era horretan ikasleek gurasoei zer-nolako

lana egin duten adierazi ahal izango diete.

Iturria
BANYAI, Istvan. Zoom. Fondo de Cultura Econémica. México, 1995.

Aukeratu ostean, margotzen edo collage egiten saia-
tuko dira.

Bigarren taldeak detaile hori ikusita, inguru edo
leku handiago batean kokatzea erabakiko du; esatera-
ko, borragoma bat autobusean doan neska baten
eskuan... Ostean marrazkia egingo dute. Azkenean,
talde guztien lanak jaso, plastifikatu eta Geure zoom
albuma izango dugu.

